
O, bizimlədir 

 

Dəyişdi Prezident öz dünyasını  

Özü yox olsa da əlləri qaldı. 

Fikri-düşüncəsi iş görür hələ  

Əcəl, qarşısında hələ ki laldır. 

 

Qurduğu zavodlar, tikdiyi evlər  

Dil açıb yerbəyer “Heydər” dedilər.  

Gecəsi nurlanan bizim şəhərə  

Daşları nur saçan gövhər - dedilər. 

 

Metrolar, körpülər onun zəhməti,  

Uzanan elbəel onun eşqidir,  

Yaxın şəhərlərə, uzaq ellərə  

Bu uzun yollarla şöhrəti gedir. 

 

Heydərin əlləri bərəkətlidir,  

Artır günü-gündən şöhrətimiz də,  

Bu gün quş iliyi axtarsan əyər  

Təmiz ceyran südü tapılar bizdə. 

 

Dəyişdi Prezident öz dünyasını,  

Mərmər abidəsi bağça-bağdadır,  

Heydərin idrakı ədəbi yaşar  

Hələ öyünməli il qabaqdadır. 

